
Shri Hanumat Kavacham

శ్రీహనుమత్కవచమ్

శ్రీరామదాస  ఉవాచ -

ఏకదా సుఖమాసీనం శఙ్కరం లోకశఙ్కరమ్ ।
పప్రచ్ఛ  గిరిజాకాన్తం కర్పూరధవలం శివమ్ ॥ ౧॥
పార్వత్యువాచ -

భగవన్ దేవదేవేశ లోకనాథ జగత్ప్రభో ।
శోకాకులానాం లోకానాం కేన రక్షా భవేద్ధ్రువమ్  ॥౨॥
సఙ్గ్రామే  సఙ్కటే ఘోరే భూతప్రేతాదికే  భయే ।
దుఃఖదావాగ్నిసన్తప్తచేతసాం  దుఃఖభాగినామ్ ॥ ౩॥
శ్రీశివ  ఉవాచ -

శ‍ృణు దేవి ప్రవక్ష్యామి  లోకానాం హితకామ్యయా ।
విభీషణాయ రామేణ ప్రేమ్ణా  దత్తం చ యత్పురా ॥ ౪॥
కవచం కపినాథస్య వాయుపుత్రస్య  ధీమతః ।
గుహ్యం తత్తే ప్రవక్ష్యామి  విశేషాచ్ఛృణు సున్దరి  ॥ ౫॥
ఉద్యదాదిత్యసఙ్కాశముదారభుజవిక్రమమ్  ।
కన్దర్పకోటిలావణ్యం  సర్వవిద్యావిశారదమ్ ॥౬॥
శ్రీరామహృదయానన్దం   భక్తకల్పమహీరుహమ్  ।
అభయం వరదం దోర్భ్యాం కలయే మారుతాత్మజమ్ ॥ ౭॥
హనుమానఞ్జనాసూనుర్వాయుపుత్రో  మహాబలః ।
రామేష్టః  ఫాల్గునసఖః  పిఙ్గాక్షోఽమితవిక్రమః   ॥౮॥
ఉదధిక్రమణశ్చైవ   సీతాశోకవినాశనః ।
లక్ష్మణప్రాణదాతా  చ దశగ్రీవస్య  దర్పహా ॥౯॥
ఏవం ద్వాదశ నామాని కపీన్ద్రస్య  మహాత్మనః ।
స్వాపకాలే ప్రబోధే  చయాత్రాకాలే  చ యః పఠేత్ ॥ ౧౦॥

శ్రీహనుమత్కవచమ్

తస్య సర్వభయం నాస్తి రణే చ విజయీ భవేత్ ।
రాజద్వారే గహ్వరే చ భయం నాస్తి కదాచన ॥ ౧౧॥
ఉల్లఙ్ఘ్య   సిన్ధోః  సలిలం సలీలం యః శోకవహ్నిం జనకాత్మ్యజాయాః ।
ఆదాయ తేనైవ  దదాహ లఙ్కాం నమామి తం ప్రాజలిరాఞ్జనేయమ్   ॥ ౧౨॥
ఓం నమో హనుమతే సర్వగ్రహాన్  భూతభవిష్యద్వర్తమానాన్ సమీపస్థాన్
సర్వకాలదుష్టబుద్ధీనుచ్చాటయ   పరబలాన్ క్షోభయ మమ సర్వకార్యాణి సాధయ
సాధయ ।
ఓం హ్రాం  హ్రౌం  హుం ఫట ।ఘే ఘే ఘే ఓం శివసిద్ధమ్  ।
ఓం హ్రాం  ఓం హ్రీం  ఓంహ్రూం  ఓం హ్రైం  ఓం హ్రౌం  ఓం హ్రః �స్వాహా ।
పరకృతయన్త్రమన్త్రతన్త్రపరాపకారభూతప్రేతపిశాచదృష్టిసవ    
విఘ్నదుర్జనచేష్టాకువిద్యాసర్వోగ్రభయాని    నివారయ నివారయ బన్ధ బన్ధ ,

లుణ్ఠ లుణ్ఠ విలుఞ్చ విలుఞ్చ కిలి కిలి కిలి సర్వకుయన్త్రాణి
దుష్టవాచం  ఓం ఫట స్వాహా ।
ఓం అస్య శ్రీహనుమత్కవచస్తోత్రమన్త్రస్య    శ్రీరామచన్ద్ర   ఋషిః ।
శ్రీహనుమాన్  పరమాత్మా దేవతా । అనుష్టుప్ఛన్దః   ।మారుతాత్మజ ఇతి బీజమ్ ।
అఞ్జనాసూనురితి  శక్తిః । లక్ష్మణప్రాణదాతేతి  కీలకమ్ ।రామదూతాయేత్యస్త్రమ్  ।
హనుమాన్ దేవతా ఇతి కవచమ్ । పిఙ్గాక్షోఽమితవిక్రమ   ఇతి మన్త్రః  ।
శ్రీరామచన్ద్రప్రేరణయా    రామచన్ద్రప్రీత్యర్థం    మమ సకలకామనాసిద్ధయర్థం 
జపే వినియోగః ।
అథ అఙ్గులిన్యాసః  ।
ఓం హ్రాం  అఞ్జనాసుతాయ  అఙ్గుష్ఠాభ్యాం   నమః ।
ఓం హ్రీం  రుద్రమూర్తయే  తర్జనీభ్యాం  నమః ।
ఓంహ్రూం  రామదూతాయ మధ్యమాభ్యాం నమః ।
ఓం హ్రైం  వాయుపుత్రాయ  అనామికాభ్యాం నమః ।
ఓం హ్రౌం  అగ్నిగర్భాయ కనిష్ఠికాభ్యాం  నమః ।
ఓం హ్రః  బ్రహ్మాస్త్రనివారణాయ   కరతలకరపృష్ఠాభ్యాం  నమః ॥
అఙ్గన్యాసః  ।
ఓం హ్రాం  అఞ్జనాసుతాయ  హృదయాయ నమః ।
ఓం హ్రీం  రుద్రమూర్తయే  శిరసే స్వాహా ।
ఓంహ్రూం  రామదూతాయ శిఖాయై వషట్ ।
ఓం హ్రైం  వాయుపుత్రాయ  కవచాయహుం ।

ఓం హ్రౌం  అగ్నిగర్భాయ నేత్రత్రయాయ   వౌషట్ ।
ఓం హ్రః  బ్రహ్మాస్త్రనివారణాయ   అస్త్రాయ  ఫట్ ।
భూర్భువఃసువరోమితి దిగ్బన్ధః  ॥
అథ ధ్యానమ్ ।
ధ్యాయేద్బాలదివాకరద్యుతినిభం దేవారిదర్పాపపహం

దేవేన్ద్రప్రముఖం   ప్రశస్తయశసం   దేదీప్యమానం రుచా ।
సుగ్రీవాదిసమస్తవానరయుతం  సువ్యక్తతత్త్వప్రియం 

సంరక్తారుణలోచనం పవనజం పీతామ్బరాలఙ్కృతమ్ ॥ ౧॥
ఉద్యన్మార్తాణ్డకోటిప్రకటరుచియుతం   చారువీరాసనస్థం

మౌఞ్జీయజ్ఞోపవీతాభరణరుచిశిఖం   శోభితం కుణ్డలాఙ్కమ్  ।
భక్తానామిష్టదం  తం ప్రణతమునిజనం  వేదనాదప్రమోదం

ధ్యాయేదేవం విధేమం ప్లగకులపతిం  గోష్పదీభూతవార్ధిమ్  ॥౨॥
వజ్రాఙ్గం   పిఙ్గకేశాఢ్యం  స్వర్ణకుణ్డలమణ్డితమ్    ।
నిగూఢముపసఙ్గమ్య  పారావారపరాక్రమమ్  ॥ ౩॥
స్ఫటికాభం స్వర్ణకాన్తిం  ద్విభుజం చ కృతాఞ్జలిమ్  ।
కుణ్డలద్వయసంశోభిముఖామ్భోజం  హరిం భజే ॥ ౪॥
సవ్యహస్తే గదాయుక్తం వామహస్తే కమణ్డలుమ్  ।
ఉద్యద్దక్షిణదోర్దణ్డం    హనుమన్తం విచిన్తయేత్ ॥ ౫॥
అథ మన్త్రః  ।
Oన్నమో హనుమతే శోభితాననాయయశోఽలఙ్కృతాయ అఞ్జనీగర్భసమ్భూతాయ
రామలక్ష్మణానన్దకాయ  కపిసైన్యప్రకాశనపర్వతోత్పాటనాయ  సుగ్రీవసాహ్యకరణపరోచ్చాటనకుమారబ్రహ్మచర్యగమ్భీరశబ్దోదాయ  
హ్రీం  సర్వదుష్టగ్రహనివారణాయ   స్వాహా ।
Oన్నమో హనుమతే ఏహి ఏహి ఏహి
సర్వగ్రహభూతానాం  శాకినీడాకినీనాం విషమదుష్టానాం
సర్వేషామాకర్షయాకర్షయ   ।మర్దయ  మర్దయ  । ఛేదయ ఛేదయ ।
మర్త్యాన్ మారయమారయ ।శోషయ శోషయ । ప్రజ్వల  ప్రజ్వల  ।
భూతమణ్డలపిశాచమణ్డలనిరసనాయ   ।
భూతజ్వర-ప్రేతజ్వర -చాతుర్థికజ్వర -బ్రహ్మరాక్షస -పిశాచఛేదనక్రియా -

విష్ణుజ్వర -మహేశజ్వరాన్ ఛిన్ధి ఛిన్ధి । భిన్ధి భిన్ధి ।
అక్షిశూలే శిరోఽభ్యన్తరే హ్యక్షిశూలే గుల్మశూలే

పిత్తశూలే బ్రహ్మరాక్షసకులప్రబలనాగకులవిషం   నిర్విషం కురు ఝటితిఝటితి ।
ఓం హ్రీం  ఫట్ ఘే ఘే స్వాహా ।
ఓం నమో హనుమతే పవనపుత్ర వైశ్వానరముఖ  పాపదృష్టిహనుమతేకో
ఆజ్ఞాఫురే  స్వాహా ।
స్వగృహే ద్వారే పట్టకే  తిష్ఠ తిష్ఠేతి  తత్ర రోగభయం రాజకులభయం నాస్తి,
తస్యోచ్చారణమాత్రేణ  సర్వే జ్వరా నశ్యన్తి ।
ఓం హ్రాం  హ్రీం  హ్రూం  ఫట్ ఘే ఘే స్వాహా ।
శ్రీరామచన్ద్ర   ఉవాచ-

హనుమాన్ పూర్వతః పాతు దక్షిణే పవనాత్మజః ।
పాతు ప్రతీచ్యాం  రక్షోఘ్నః పాతు సాగరపారగః ॥ ౧॥
ఉదీచ్యామూర్ధ్వతః  పాతు కేసరీప్రియనన్దనః   ।
అధస్తు విష్ణుభక్తస్తు   పాతు మధ్యం చ పావనిః ॥౨॥
లఙ్కావిదాహకః పాతు సర్వాపద్భ్యో నిరన్తరమ్ ।
సుగ్రీవసచివః  పాతు మస్తకం వాయునన్దనః  ॥ ౩॥
భాలం పాతు మహావీరో భ్రువోర్మధ్యే  నిరన్తరమ్ ।
నేత్రే ఛాయాపహారీ చ పాతు నః ప్లవగేశ్వరః  ॥ ౪॥
కపోలే కర్ణమూలే  చ పాతు శ్రీరామకిఙ్కరః  ।
నాసాగ్రమఞ్జనాసూనుః   పాతు వక్త్రం  హరీశ్వరః ॥
వాచం రుద్రప్రియః   పాతు జిహ్వాం పిఙ్గలలోచనః  ॥ ౫॥
పాతు దేవః ఫాల్గునేష్టః   చిబుకం దైత్యదర్పహా  ।
పాతు కణ్ఠం  చ దైత్యారిః  స్కన్ధౌ పాతు సురార్చితః ॥౬॥
భుజౌ పాతు మహాతేజాః కరౌ చ చరణాయుధః ।
నఖాన్ నఖాయుధః పాతు కుక్షౌ పాతు కపీశ్వరః ॥ ౭॥
వక్షో ముద్రాపహారీ  చ పాతు పార్శ్వే భుజాయుధః ।
లఙ్కావిభఞ్జనః  పాతు పృష్ఠదేశే  నిరన్తరమ్ ॥౮॥
నాభిం చ రామదూతస్తు కటిం పాత్వనిలాత్మజః
గుహ్యం పాతు మహాప్రాజ్ఞో  లిఙ్గం  పాతు శివప్రియః  ॥౯॥
ఊరూ చ జానునీ పాతు లఙ్కాప్రాసాదభఞ్జనః   ।
జఙ్ఘే పాతు కపిశ్రేష్ఠో  గుల్ఫౌ పాతు మహాబలః ।

అచలోద్ధారకః  పాతు పాదౌ భాస్కరసన్నిభః ॥ ౧౦॥
అఙ్గాన్యమితసత్త్వాఢ్యః  పాతు పాదాఙ్గులీంస్తథా   ।
సర్వాఙ్గాని  మహాశూరః పాతు రోమాణి చాత్మవిత్ ॥ ౧౧॥
హనుమత్కవచం యస్తు పఠేద్విద్వాన్ విచక్షణః ।
స ఏవ పురుషశ్రేష్ఠో  భుక్తిం ముక్తిం చ విన్దతి  ॥ ౧౨॥
త్రికాలమేకకాలం  వా పఠేన్మాసత్రయం  నరః ।
సర్వాన్ రిపూన్ క్షణాజ్జిత్వా  స పుమాన్ శ్రియమాప్నుయాత్  ॥ ౧౩॥
మధ్యరాత్రౌ జలే స్థిత్వా  సప్తవారం పఠేద్యది ।
క్షయాపస్మారకుష్ఠాది  తాపత్రయనివారణమ్  ॥ ౧౪॥
అశ్వత్థమూలేఽర్కవారే  స్థిత్వా  పఠతి యః పుమాన్ ।
అచలాం శ్రియమాప్నోతి  సఙ్గ్రామే  విజయం తథా ॥ ౧౫॥
బుద్ధిర్బలం  యశో ధైర్యం  నిర్భయత్వమరోగతామ్ ।
సుదార్ఢ్యం  వాక్స్ఫురత్వం చ హనుమత్స్మరణాద్భవేత్ ॥ ౧౬॥
మారణం వైరిణాం  సద్యః శరణం సర్వసమ్పదామ్ ।
శోకస్య హరణే దక్షం వన్దే తం రణదారుణమ్ ॥ ౧౭॥
లిఖిత్వా పూజయేద్యస్తు సర్వత్ర విజయీ భవేత్ ।
యః కరే ధారయేన్నిత్యం స పుమాన్ శ్రియమాప్నుయాత్  ॥ ౧౮॥
స్థిత్వా  తు బన్ధనే  యస్తు జపం కారయతి ద్విజైః  ।
తత్క్షణాన్ముక్తిమాప్నోతి  నిగడాత్తు తథైవ  చ ॥ ౧౯॥
ఈశ్వర ఉవాచ -

భాన్విన్దోశ్చరణారవిన్దయుగలం   కౌపీనమౌఞ్జీధరం
కాఞ్చిశ్రేణిధరం  దుకూలవసనం యజ్ఞోపవీతాజినమ్  ।
హస్తాభ్యాం ధృతపుస్తకం చ విలసద్ధారావలిం  కుణ్డలం
యశ్చాలం విశిఖం ప్రసన్నవదనం  శ్రీవాయుపుత్రం   భజే ॥౨౦॥
యోవారాన్నిధిమల్పపల్బలమివోల్లఙ్ఘ్య   ప్రతాపాన్వితో

వైదేహీఘనశోకతాపహరణో  వైకుణ్ఠభక్తప్రియః     ।
అక్షాద్యార్జితరాక్షసేశ్వరమహాదోషహారీ  రణే

సోఽయం వానరపుఙ్గవోఽవతు  సదాయోఽస్మాన్సమీరాత్మజః ॥౨౧॥

వజ్రాఙ్గం   పిఙ్గనేత్రం   కనకమయలసత్కుణ్డలాక్రాన్తగణ్డం   
దమ్భోలిస్తమ్భసారం ప్రహరణసువశీభూతరక్షోఽధినాథమ్  ।

ఉద్యల్లాఙ్గూలసప్తప్రచలచలధరం    భీమమూర్తిం కపీన్ద్రం
ధ్యాయేత్తం రామచన్ద్రం  భ్రమరదృఢకరం  సత్త్వసారం ప్రసన్నమ్  ॥౨౨॥

వజ్రాఙ్గం   పిఙ్గనేత్రం   కనకమయలసత్కుణ్డలైః   శోభనీయం
సర్వాపీడ్యాదినాథం కరతలవిధృతం పూర్ణకుమ్భం  దృఢం వా ।

భక్తానామిష్టకారం  విదధతి చ సదా సుప్రసన్నం  హరాంశం
త్రైలోక్యత్రాతుకామం   సకలభువి గతం రామదూతం నమామి ॥౨౩॥

వామే కరే వైరిభిదం  వహన్తం శైలం  పరం శ‍ృఙ్ఖలహారకణ్ఠమ్   ।
దధానమాచ్ఛాద్య సుపర్ణవర్ణం   భజే జ్వలత్కుణ్డలమాఞ్జనేయమ్   ॥౨౪॥
పద్మరాగమణికుణ్డలత్విషా  పాటలీకృతకపోలమణ్డలమ్  ।
దివ్యదేహకదలీవనాన్తరే భావయామి పవమాననన్దనమ్  ॥౨౫॥
యత్ర యత్ర రఘునాథకీర్తనం తత్ర తత్ర కృతమస్తకాఞ్జలిమ్  ।
వాష్పవారిపరిపూర్ణలోచనం  మారుతిం నమత రాక్షసాన్తకమ్ ।౨౬॥
మనోజవం మారుతతుల్యవేగం జితేన్ద్రియం  బుద్ధిమతాం  వరిష్ఠమ్  ।
వాతాత్మజం వానరయూథముఖ్యం శ్రీరామదూతం  శిరసా నమామి ॥౨౭॥
వివాదే దివ్యకాలే చ ద్యూతే రాజకులే రణే ।
దశవారం పఠేద్రాత్రౌ  మితాహారో జితేన్ద్రియః  ॥౨౮॥
విజయం లభతే లోకే మానవేషు నరేషు చ ।
భూతే ప్రేతే  మహాదుర్గేఽరణ్యే  సాగరసమ్ప్లవే  ।౨౯॥
సింహవ్యాఘ్రభయే  చోగ్రే శరశస్త్రాస్త్రపాతనే   ।
శ‍ృఙ్ఖలాబన్ధనే   చైవ  కారాగృహనియన్త్రణే  ॥ ౩౦॥
కోపే స్తమ్భే వహ్నిచక్రే క్షేత్రే ఘోరే సుదారుణే ।
శోకే మహారణే చైవ  బ్రహ్మగ్రహనివారణమ్   ॥ ౩౧॥
సర్వదా తు పఠేన్నిత్యం జయమాప్నోతి నిశ్చితమ్ ।
భూర్జే వా వసనే రక్తే క్షౌమే వా తాలపత్రకే  ॥ ౩౨॥
త్రిగన్ధినా   వా మష్యా వా విలిఖ్య ధారయేన్నరః ।
పఞ్చసప్తత్రిలోహైర్వా   గోపితః సర్వతః శుభమ్ ॥ ౩౩॥

కరే కట్యాం బాహుమూలే కణ్ఠే శిరసి ధారితమ్ ।
సర్వాన్కామానవాప్నోతి సత్యం శ్రీరామభాషితమ్  ॥ ౩౪॥
అపరాజిత నమస్తేఽస్తు నమస్తే రామపూజిత ।
ప్రస్థానం   చ కరిష్యామి సిద్ధిర్భవతు  మే సదా ॥ ౩౫॥
ఇత్యుక్త్వా యో వ్రజేద్గ్రామం   దేశం తీర్థాన్తరం   రణమ్ ।
ఆగమిష్యతి శీఘ్రం  స క్షేమరూపో గృహం పునః ॥ ౩౬॥
ఇతి వదతి విశేషాద్రాఘవే  రాక్షసేన్ద్రః

ప్రముదితవరచిత్తో  రావణస్యానుజో హి ।
రఘువరపదపద్మం వన్దయామాస  భూయః

కులసహితకృతార్థః  శర్మదం మన్యమానః ॥ ౩౭॥
తం వేదశాస్త్రపరినిష్టితశుద్ధబుద్ధిం   

శర్మప్రదం  సురమునీన్ద్రనుతం  కపీన్ద్రమ్  ।
కృష్ణత్వచం  కనకపిఙ్గజటాకలాపం

వ్యాసం నమామి శిరసా తిలకం మునీనామ్ ॥ ౩౮॥
య ఇదం ప్రాతరుత్థాయ   పఠేత కవచం సదా ।
ఆయురారోగ్యసన్తానైస్తస్య   స్తవ్యః  స్తవో  భవేత్ ॥ ౩౯॥
ఏవం గిరీన్ద్రజే  శ్రీమద్ధనుమత్కవచం   శుభమ్ ।
త్వయా పృష్టం  మయా ప్రీత్యా  విస్తరాద్వినివేదితమ్ ॥ ౪౦॥
శ్రీరామదాస  ఉవాచ -

ఏవం శివముఖాచ్ఛ్రుత్వా పార్వతీ కవచం శుభమ్ ।
హనూమతః సదా భక్త్యా పపాఠ తన్మనాః సదా ॥ ౪౧॥
ఏవం శిష్య త్వయాఽప్యత్ర యథా పృష్టం  తథా మయా ।
హనుమత్కవచం చేదం తవాగ్రే వినివేదితమ్ ॥ ౪౨॥
ఇదం పూర్వం పఠిత్వా తు రామస్య కవచం తతః ।
పఠనీయం నరైర్భక్త్యా  నైకమేవ  పఠేత్కదా ॥ ౪౩॥
హనుమత్కవచం చాత్ర శ్రీరామకవచం  వినా ।
యే పఠన్తి నరాశ్చాత్ర పఠనం తద్వృథా భవేత్ ॥ ౪౪॥
తస్మాత్సర్వైః  పఠనీయం సర్వదా కవచద్వయమ్ ।

రామస్య వాయుపుత్రస్య  సద్భక్తైశ్చ  విశేషతః ॥ ౪౫॥
ఇతి శ్రీశతకోటిరామచరితాన్తర్గత   శ్రీమదానన్దరామాయణే 
వాల్మికీయే మనోహరకాణ్డే త్రయోదశసర్గాతర్గతం    శ్రీహనుమత్కవచం
సమ్పూర్ణమ్  ॥
హనుమత్-లక్ష్మణ-సీతా-రామ-భరత-శత్రుఘ్న
షట్ కవచాని పఠనీయమ్ ।
షట్ కవచాని పఠితుం అశక్తశ్చేత్
హనుమత్-లక్ష్మణ-సీతా-రామ –
అథవా హనుమత్-సీతా-రామ
అథవా హనుమత్-రామ / సీతా-రామ కవచాని ।
అథవా శ్రీరామకవచమేవ  పఠనీయమ్ ॥

All the six kavachas

hanumat-lakShmaNa-sItA-rAma-bharata-shatrughna

from AnandarAmAyaNa should be recited together.

If one is unable to recite all the six,

then he/she can recite in the decreasing order

hanumat-lakShmaNa-sItA-rAma

hanumat-sItA-rAma

hanumat-rAma

sItA-rAma

If this is not possible, then one should at least

recite Shri Rama Kavacham.

Encoded by Antaratma antaratma at Safe-mail.net

Proofread by Antaratma, PSA Easwaran

Shri Hanumat Kavacham

pdf was typeset on May 28, 2021

Please send corrections to sanskrit@cheerful.com

